
Seduta ta’ nhar il-Gimgha, 22, ta’ Ottubru, 2021

Rikors Mahluf Nru: 688/2021

HSBC BANK MALTA P.L.C.
V.
JUSTIN MICALLEF GRIMAUD

[I-Qorti:

1. Din hija sentenza finali dwar it-talbiet kollha tal-HSBC Bank Malta p.l.c., wara li

giet ipprezentata nota ta’ ammissjoni ghalihom min-naha tal-konvenut;

Dahla

2. B’rikors mahluf imressaq fis-16 ta’ Lulju, 2021, il-bank rikorrenti fisser li huwa
sellef l-ammont ta’ €138,286 lil Justin Micallef Grimaud b’kuntratt tal-24 ta’ April,

2009 u dan wara li nhargitlu sanction letter fil-11 ta’ Frar, 2009. Il-bank rikorrenti

jghid li I-konvenut ghandu jhallsu s-somma shiha ta’ €124,029.78 magsum hekk:
(i) €115,257.38 bhala bilan¢ mill-ammont misluf lilu; u (ii) €8,772.40 bhala mghax

li lahaq ingema’ sat-22 ta’ Gunju, 2021. Barra minn dan |-ammont, il-bank



rikorrenti jghid li jrid ukoll li jigbor minghandu l-imghax legali mit-23 ta’ Gunju,
2021 sad-data tal-hlas kollu tad-dejn;

Minkejja li I-konvenut gie mitlub ihallas d-dejn tieghu, anke permezz ta’ ittra
uffi¢jali tat-28 ta’ Ottubru, 2020, dan baga’ ma hallasx kollox. Minhabba f'hekk, il-

bank rikorrenti fetah din il-kawza u talab lil din il-qorti:

«i. Tiddikjara li I-konvenut Justin Micallef Grimaud huwa debitur fil-
konfront tal-Bank attur fis-somma ta’ mija u erbgha u ghoxrin elf, u
disgha u ghoxrin Ewro u tmienja u sebghin c¢entezmu
(€124,029.78), dovuta fuq kif fug spjegat, oltre |-imghax legali
ulterjuri mit-23 ta’ Gunju 2021 sad-data tal-pagament effettiv a
tenur tal-artikolu 1142 tal-Kap 16 tal-Ligijiet ta’ Malta;

ii. Tikkundanna lill-istess konvenut Justin Micallef Grimaud ihallas
lill-Bank attur I-imsemmija somma ta’ mija u erbgha u ghoxrin elf, u
disgha u ghoxrin Ewro u tmienja u sebghin C¢entezmu
(€124,029.78), dovuta fuq kif fug spjegat, oltre |-imghax legali
ulterjuri mit-23 ta’ Gunju 2021 sad-data tal-pagament effettiv a
tenur tal-artikolu 1142 tal-Kap 16 tal-Ligijiet ta’ Malta;

Bl-ispejjez, inkluzi dawk tal-ittra uffi¢jali datata 28 ta’ Ottubru 2020,
u tal-mandati ta’ sekwestru fl-istess ismijiet premessi ipprezentat
kontestwalment ma’ din il-kawza, kontra I-konvenut li huwa minn
issa ingunt ghas-subizzjoni.»

ll-konvenut gie notifikat bir-rikors mahluf fil-31 ta’ Awwissu, 2021 (ara pagna 35

tal-atti) u ghazel li ma jdahhalx risposta mahlufa;

Fis-seduta tat-22 ta’ Ottubru, 2021, il-konvenut deher ghas-seduta u pprezenta

nota ta’ ammissjoni quddiem il-qorti ghat-talbiet tal-bank rikorrenti. Din in-nota

taqgra hekk:

«Nota tal-konvenut Justin Micallef Grimaud ID 398780(M)

Li permezz taghha qieghed jammetti t-talbiet kif dedotti.»



Fatti

10.

11.

Dakinhar stess il-partijiet gablu li I-qorti tista’ taghti s-sentenza minnufih;

B’sanction letter mahruga fil-11 ta’ Frar, 2009, il-bank rikorrenti accetta Ii jsellef
lill-konvenut is-somma ta’ €138,286 (ara pagni 15 sa 21). Skont il-kundizzjonijiet
tal-ghotja tas-self, il-konvenut kellu jaqta’ s-self billi jwettaq 420 pagament ta’
€585.86 kull xahar;

Dan is-self gie mwettag b’kuntratt tal-24 ta’ April, 2009, fl-atti tan-Nutar Reuben
Debono (ara pagni 6 sa 14 tal-atti);

Skont rendikont mehmuz mar-rikors mahluf jirrizulta li |-konvenut ma kienx
gieghed izomm mal-programm ta’ hlasijiet magbul minnu mal-bank rikorrenti (ara

pagni 22 sa 28 tal-atti);

B’ittra uffi¢jali tat-28 ta’ Ottubru, 2020 (ara pagni 29 u 30 tal-atti), il-bank rikorrenti
wissa lill-konvenut li huwa kien ha jitlef il-benefi¢c¢ju taz-zmien u ser jibda jehel I-
imghax bir-rata ta’ 8%, jekk sa zmien hmistax-il jum huwa ma jaghmilx tajjeb

ghall-pagamenti kollha li kien waga’ lura fihom;

Aktar tard, fis-16 ta’ Lulju, 2021 saret din il-kawza;

Konsiderazzjonijiet

12.

ll-kawza li ghandha quddiemha din il-qorti hija dwar radd lura ta’ flus moghtija
mill-bank rikorrenti lill-konvenut, li baqgghu ma gewx mghoddija lura. Minbarra
dan, il-bank irid jigbor ukoll I-imghax li ngema’ fuq il-kapital minhabba i |-

konvenut ma hallasx fiz-zmien maqgbul;



13.

14.

15.

16.

17.

18.

llli I-konvenut ipprezenta nota waqt is-seduta tal-lum, fejn fiha huwa ammetta

ghat-talbiet kollha mressga mill-bank rikorrenti;

Bil-ligi, skont I-artikolu 693 tal-Kap 12 tal-Ligijiet ta’ Malta,

«Kull ammissjoni ta’ fatt, sew bil-miktub kemm bil-fomm,
maghmula fil-qorti kemm barra mill-qorti, tista’ tittiehed bhala
prova kontra |-parti li taghmilha.»

Dwar l-ammissjoni, il-Qorti tal-Appell galet fis-sentenza taghha Kimberley Joy

Agius v. Direttur tas-Sigurta Socjali deciza fis-6 ta’ Ottubru, 2010,

«llli, kif deciz, skont il-ligi tal-procedura, l-ammissjoni hija
regina probationum u bizzejjed biex il-kaz jinghalaq. Ara
“Carmelo Bonnici nomine -vs- Ronald Farrugia et”, Appell
Civili, 26 ta’ Ottubru, 1970. »

Ta’ min jinghad ukoll, li I-gurisprudenza tghidilna li meta qorti jkollha quddiemha
ammissjoni tal-konvenut hija trid timxi billi tilga’ t-talbiet attri¢i u mhux li tiddikjara
li -mertu huwa ezawrit (ara Maria Grima v. Alfred Attard et deciza mill-Qorti tal-
Appell fis-6 ta’ Ottubru, 2020);

F’dan il-kaz, il-qorti rat I-ammissjoni tal-konvenut, li biha ddikjara li t-talbiet tal-
bank rikorrenti ghandhom jintlagghu ezatt kif mitluba. Ghalhekk, la hemm qbil
min-naha tal-konvenut li jogghod ghat-talbiet tal-bank rikorrenti, allura l|-qorti
m’ghandhiex ghalfejn togghod tidhol biex taghrbel dwar is-siwi tat-talbiet
imressga mill-bank rikorrenti. Dan hu hekk ghaliex, confessus pro iudicato est,
gui quodammodo sua sententiae damnatur — li maqglub ghall-Malti tfisser — li dak
li jammetti waqt il-process jikkundanna lilu nnifsu u ghalhekk jigi li jiddetta s-

sentenza tieghu stess;

ll-qorti ttemm billi tghid li din is-sentenza qieghda tinghata b’harsien mat-terminu

ta’ disghin jum imsemmi fl-artikolu 219A tal-Kap 12 tal-Ligijiet;



Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-
kawza billi tilga’ t-talbiet kollha kif imressqa mill-bank rikorrenti, bl-ispejjez kollha
jithallsu mill-konvenut, maghdud maghhom ukoll l-ispejjez marbuta mal-ittra uffi¢jali tat-
28 ta’ Ottubru, 2021 u I-mandat ta’ sekwestru.

Christian Falzon Scerri

Imhallef

Mary Josephine Musu
Deputat Registratur



